
   Сăвăç мар эп паян.

Çулçӳревçĕ.

Елĕкхи самантсен авалхи ĕмринче

Эп çӳретĕп,

Елĕкхи ĕмĕтсен ĕмĕрхи сĕмлĕхне

Тинкеретĕп.

Ăруран ăрăва юнтымар çулĕпе

Асаттен мăн аслашшĕ патне те

Çитетĕп.

Юррине,

Куллине,

Мĕн калас тенине

Йăлт куратăп,

Илтетĕп,

Тимлетĕп.

Пĕр суймасăр вара,

Ун манукĕн мăнукĕ,

Тĕп чăвашăн таса чĕлхипе

Паянхи çут куна,

Паянхи ыр куна мухтаса —

Килентерĕп.

Е кайран,

Темиçе çĕр çултан,

Ман мăнукăн мăнукĕ

Ман ума килессе,

Чăвашлах пуплессе

Ĕнентерĕп!..

  